
Annotatsiya 

 Mazkur respublika ilmiy-amaliy konferensiyasi materiallari to’plami "O’zbekiston – 2030" 

strategiyasi hamda "Yangi O’zbekiston — ma’rifatli jamiyat" konsepsiyasi doirasida belgilangan 

ustuvor vazifalar ijrosiga bag’ishlangan. To’plamda globallashuvning yoshlar dunyoqarashiga 

ta’siri, ijtimoiy-siyosiy va falsafiy talqinlar, shuningdek, mustaqillik yillarida O’zbekistonning 

iqtisodiy va madaniy taraqqiyoti masalalari chuqur tahlil etilgan. Alohida e’tibor yoshlarning axloqiy 

va valeologik strategiyalarini shakllantirish hamda ularda mafkuraviy immunitetni mustahkamlashga 

qaratilgan. To’plam tarkibidan soha mutaxassislari bilan bir qatorda, "Kelajak vorislari" sho’basi 

doirasida iqtidorli magistr va talabalarning ham ilmiy izlanishlari o’rin olgan. 

Аннотация 

 Данный сборник материалов республиканской научно-практической конференции 

посвящен реализации задач, определенных в рамках стратегии «Узбекистан – 2030» и 

концепции «Новый Узбекистан — просвещенное общество». В сборнике глубоко 

анализируются вопросы влияния глобализации на мировоззрение молодежи, социально-

политические и философские интерпретации, а также экономическое и культурное развитие 

Узбекистана в годы независимости. Особое внимание уделено формированию нравственных и 

валеологических стратегий молодежи, а также укреплению их идеологического иммунитета. 

Наряду со статьями ведущих специалистов, в сборник вошли научные изыскания одаренных 

магистров и студентов в рамках секции «Наследники будущего» (Kelajak vorislari). 

Annotation 

 This collection of republican scientific-practical conference materials is dedicated to the 

implementation of tasks defined within the framework of the "Uzbekistan – 2030" strategy and the 

"New Uzbekistan — Enlightened Society" concept. The collection provides a profound analysis of 

globalization's impact on the youth's worldview, socio-political and philosophical interpretations, as 

well as the economic and cultural development of Uzbekistan during the years of independence. 

Special focus is placed on forming the moral and valeological strategies of young people and 

strengthening their ideological immunity. Along with the works of established experts, the collection 

features scientific research by talented graduate and undergraduate students within the "Successors 

of the Future" (Kelajak vorislari) section. 

KIRISH SO‘ZI 

Assalomu alaykum hurmatli anjuman ishtirokchilari, aziz mehmonlar, ustozlar va 

talabalar!  

So‘z avvalida bugungi anjumanda o‘zining qimmatli vaqtini ayamasdan ishtirok 

etayotgan Respublikamizning ta’lim muassasalari, ilmiy jabhalarida mehnat qilib 

kelayotgan fidoiy va jonkuyar professor-o‘qituvchilar, ilmiy-pedagog xodimlarga 

alohida minnatdorchiligimizni bildiramiz. 

Bugungi anjumanning “globallashuv davridagi yoshlar ma’naviyati”ga 

qaratilgani bejizga emas. O‘zbekiston Respublikasi Prezidenti Shavkat Mirziyoev 

o‘tgan yil dekabr oyidagi Oliy Majlis va O‘zbekiston xalqiga Murojaatnomasida 

“...yoshlarimizda kuchli ma’naviy-ruhiy immunitetni shakllantirish bo‘yicha barcha 

kuch va imkoniyatlarimizni safarbar qilamiz” degan so‘zlarni tilga olgan edi. 

Darhaqiqat, hozirgi global o‘zgarishlar davrida, dunyoda o‘ta keskin va tahlikali 

jarayonlar yuz berayotgan bugungi kunda, barcha kuch va imkoniyatlarni ishga solish, 

jumladan turli ilmiy anjuman va tadbirlarda muhokama qilib borish eng dolzarb 

vazifalardan biri bo‘lib turibdi. 

Mazkur anjumanda, Yangi O‘zbekiston sharoitida ijtimoiy-gumanitar fanlarning 

dolzarb muammolarini o‘rganish, ularning ilmiy-nazariy asoslarini mustahkamlash, 

jamiyatning intellektual salohiyatini oshirish, jumladan yoshlarning ijtimoiy faolligi va 

g‘oyaviy immunitetini kuchaytirish kabi masalalar muhokama qilinishi maqsad 

qilingan. Bu esa tabora kengayib borayotgan global axborot makonidagi dolzarb 

vazifalaridan biri – jamiyatning ma’naviy barqarorligini ta’minlash, axborot xurujlariga 

qarshi mafkuraviy immunitetni shakllantirish, yoshlar ongiga sog‘lom dunyoqarashni 

va vatanga sadoqat ruhini singdirish uchun xizmat qiladi.  

Anjuman ishida ilmiy-tadqiqotlar va pedagogik faoliyat samaradorligini oshirish, 

zamonaviy, innovatsion ilmiy uslublar, raqamli texnologiyalarni qo‘llash orqali 

ijtimoiy-gumanitar fanlar istiqbolini ilmiy jihatdan belgilab berish ustuvor vazifa qilib 

belgilangan. 

Mazkur anjuman ijtimoiy-gumanitar fanlar rivojiga to‘sqinlik qilayotgan dolzarb 

muammolarni aniqlash, ularning ilmiy yechimlarini taklif etish, zamonaviy ilmiy 

maktablar faoliyatini takomillashtirish hamda fanlararo integratsiyani kuchaytirish 

orqali ilm-fan taraqqiyotiga xizmat qiladi. Anjumanda shakllantiriladigan ilmiy takliflar 

jamiyatning ma’naviy hayotini yuksaltirish, ijtimoiy barqarorlikni mustahkamlash va 

inson kapitalini rivojlantirishga yo‘naltiriladi.  

Tadqiqotlarning yangi metodologik yondashuvlar asosida olib borilishi, ijtimoiy 

jarayonlarni chuqur tahlil qilish imkonini beradi. Natijada, anjuman ijtimoiy-gumanitar 

fanlar bo‘yicha ilmiy faoliyatning yangi bosqichga ko‘tarilishiga, ilm-fan va jamiyat 

o‘rtasidagi uzviy hamkorlikning kuchayishiga hamda ilmiy ishlanmalarni amaliyotga 

tatbiq etish bo‘yicha yangi imkoniyatlarning paydo bo‘lishiga zamin yaratadi. 

Bugungi konferensiyada yoshlar qanotiga ham alohida e’tibor qaratilgan, ya’ni 

konferensiyada magistrlar va talabalar uchun alohida “Kelajak vorislari” sho‘basi ham 

ish olib boradi. Bu esa ilm-fanga yangi qadam tashlayotgan yoshlarning nufuzli 

anjumanda ishtirok etishi va ko‘nikma hosil qilishi uchun minbarlar vazifasini o‘tashi 

shubhasiz. 

Umuman olganda, bugungi konferensiya ustozlar oldiga qo‘yilgan yuksak vazifa 

– faol fuqarolik pozitsiyasiga ega bo‘lgan, ma’naviyati yuksak, vatanparvar yoshlarni 

tarbiyalashdek dolzarb masalaning yechimini topishda muhim qadam bo‘ladi deb 

o‘ylayman. 

 

Sirojiddinov Shuhrat Samariddinovich,  

Alisher Navoiy nomidagi Toshkent davlat  

o‘zbek tili va adabiyoti universiteti rektori, akademik 

TABRIK SO’ZI 

 Assalomu alaykum, muhtaram anjuman ishtirokchilari, aziz professor-

o’qituvchilar va yosh tadqiqotchilar! Sizlarni Alisher Navoiy nomidagi Toshkent davlat 

o’zbek tili va adabiyoti universiteti mezbonligida o’tkazilayotgan “Globallashuv 

sharoitida yoshlar ma’naviyati” mavzusidagi respublika ilmiy-amaliy 

konferensiyasining ochilishi bilan samimiy muborakbod etaman. 

 Bugungi shiddatli globallashuv davrida “Yangi O’zbekiston — ma’rifatli 

jamiyat” konsepsiyasini hayotga tatbiq etish har qachongidan ham dolzarb ahamiyat 

kasb etmoqda. Prezidentimiz Shavkat Mirziyoyev ta’kidlaganlaridek, ma’naviy 

taraqqiyotni yangi bosqichga olib chiqish — uchinchi Renessans poydevorini 

qo’yishning eng muhim shartidir. Ushbu anjuman aynan yoshlarimizning ma’naviy 

olamini asrash va ularda yuksak insoniy fazilatlarni kamol toptirishga qaratilgani bilan 

g’oyat ahamiyatlidir. 

 Konferensiya doirasida muhokama qilinadigan to’rtta asosiy yo’nalish 

jamiyatimiz hayotidagi eng hayotiy masalalarni qamrab olgan: Globallashuv va yoshlar 

masalasiga falsafiy talqin berish orqali zamonaviy tahdidlarga ilmiy nuqtayi nazardan 

yechim izlanishi; Yoshlar dunyoqarashini yuksaltirishning ijtimoiy-siyosiy omillarini 

tahlil qilish orqali davlatimiz taraqqiyotiga daxldorlik hissini kuchaytirish; Mustaqillik 

davrida O’zbekistonning ijtimoiy-siyosiy, iqtisodiy va madaniy rivojlanishini sarhisob 

qilib, kelajak rejalarini belgilab olish; Yoshlarning axloqiy va valeologik 

strategiyalarini ishlab chiqish orqali ham ma’nan, ham jismonan sog’lom avlodni 

tarbiyalash mexanizmlari takomillashtirilmoqda. 

 Quvonarlisi shundaki, konferensiya materiallari orasidan nafaqat tajribali 

olimlarning, balki “Kelajak vorislari” sho’basida faol ishtirok etayotgan iqtidorli 

magistr va talabalarning ham ilmiy qarashlari joy olgan. Bu esa ilm-fanda ustoz-shogird 

an’analari davom etayotganidan dalolat beradi. 

 Ishonchim komilki, bugungi anjuman doirasidagi qizg’in bahs-munozaralar va 

takliflar yoshlarimizda mafkuraviy immunitetni mustahkamlash hamda milliy 

qadriyatlarimizni e’zozlashda yangi ufqlarni ochib beradi. 

 Barchangizga ilmiy ijod yo’lida ulkan zafarlar, anjuman ishiga esa 

muvaffaqiyatlar tilayman! 

 E’tiboringiz uchun rahmat. 

 

Jamolidinova Odina Rasulovna, 

Alisher Navoiy nomidagi Toshkent davlat 

oʻzbek tili va adabiyoti universiteti Xotin 

qizlar Maslahat kengashi pedagogika fanlari 

doktori, professor raisi. 

Annotatsiya. Mazkur maqolada O’zbekistonda fuqaro aviatsiyasining shakllanishi va 

rivojlanish bosqichlari tarixiy nuqtai nazardan tahlil qilinadi. Fuqaro aviatsiyasi globallashuv 

jarayonining muhim vositasi sifatida mamlakatni dunyo bilan bog’lab, yoshlarning turli madaniyatlar 

bilan tanishishiga, turizm va ta’lim almashinuviga keng imkoniyat yaratgan. Aviatsiya 

infratuzilmasining rivoji globallashuvni tezlashtirib, yoshlar madaniyatida yangi tendensiyalar paydo 

bo’lishiga sabab bo’lgan.    

Kalit so’zlar: O’zbekiston, fuqaro aviatsiyasi, globallashuv, yoshlar madaniyati, tarix, 

madaniy almashinuv.   

THE HISTORY OF CIVIL AVIATION IN UZBEKISTAN AND ITS 

IMPACT ON YOUTH CULTURE IN THE CONTEXT OF GLOBALIZATION   

Sevara Rakhmonkulovna Abdusalomova, 

History Teacher, Tashkent State University of                                                                                      

Uzbek Language and Literature named after Alisher Navoi 

Email: Boryav387@gmail.com 

 

Abstract. This article examines the historical development of civil aviation in Uzbekistan and 

its role in the process of globalization. Civil aviation has served as a vital means of connecting 

Uzbekistan with the world, facilitating cultural exchange, tourism, and educational opportunities for 

young people. The expansion of aviation infrastructure accelerated globalization and contributed to 

the transformation of youth culture by exposing them to diverse cultural influences. The study 

highlights the historical stages of aviation development and its socio-cultural impact on Uzbek youth.  

Keywords: Uzbekistan, civil aviation, globalization, youth culture, history, cultural exchange. 

     

Globallashuv bugungi davrning eng muhim jarayonlaridan biri bo’lib, u 

iqtisodiy, siyosiy, madaniy va ijtimoiy sohalarga chuqur ta’sir ko’rsatmoqda. Transport 

tizimi, ayniqsa aviatsiya, globallashuvning asosiy vositasi sifatida mamlakatlarni bir-

biriga bog’lab, xalqaro aloqalarni kuchaytiradi.  

O’zbekiston o’zining geostrategik joylashuviga ko’ra, qadimdan "Buyuk Ipak 

yo’li"ning chorrahasi hisoblangan. Bugungi kunda esa mamlakatimiz ushbu missiyani 

havo yo’llari orqali davom ettirmoqda. Aviatsiyaning rivojlanishi nafaqat iqtisodiy 

foyda keltiradi, balki ijtimoiy-madaniy hayotga, ayniqsa, jamiyatning eng harakatchan 

qatlami bo’lgan yoshlarga bevosita ta’sir ko’rsatadi. O’zbekistonda aviatsiya tarixi XX 

asrning boshlariga borib taqaladi. 1923-yilda O’rta Osiyoda birinchi marta havo 

yo’nalishlari ochilishi uchun zamin tayyorlandi. 1924-yil 12-mayda Toshkent va 

Olmaota o’rtasida birinchi muntazam reys amalga oshirildi. Bu davrda aviatsiya asosan 

pochta tashish, qishloq xo’jaligi zararkunandalariga qarshi kurashish va tibbiy 

maqsadlarda foydalanilgan. 

Toshkent shahrida birinchi aeroport qurilishi mintaqadagi havo transporti 

infratuzilmasining tamal toshini qo’ydi. Garchi texnika va yo’lovchi tashish hajmi 

cheklangan bo’lsa-da, bu davr o’zbek jamiyatining havo transporti bilan dastlabki 

tanishuvi sifatida tarixdan o’rin oldi.Ikkinchi jahon urushidan so’ng, aviatsiya 

texnologiyalari keskin rivojlandi. Toshkent aeroporti SSSRning janubiy darvozasiga 

aylandi. Aynan shu davrda O’zbekiston orqali Hindiston, Pokiston va Janubi-Sharqiy 

Osiyo mamlakatlariga xalqaro reyslar amalga oshirila boshlandi. Infratuzilmaning 

kengayishi mahalliy mutaxassislar – uchuvchilar, muhandislar va texnik xodimlarning 

yangi avlodi shakllanishiga turtki berdi. Biroq, xalqaro aloqalar sovet mafkurasi 

doirasida cheklangan bo’lib, globallashuv jarayonlari hali o’zining to’liq kuchiga 

kirmagan edi. 

Mustaqillikka erishganimizdan so’ng, O’zbekistonda “Uzbekistan Airways” 

milliy aviakompaniyasi tashkil etildi. Bu kompaniya zamonaviy Boeing va Airbus 

samolyotlarini xarid qilib, xalqaro standartlarga mos xizmat ko’rsatishni yo’lga qo’ydi. 

Samarqand, Buxoro, Urganch va Farg’ona aeroportlari rekonstruksiya qilinib, turizm va 

mintaqaviy aloqalarni rivojlantirishga xizmat qildi. Mustaqillik davrida aviatsiya 

O’zbekistonning global transport tizimidagi o’rnini mustahkamlashda muhim vosita 

bo’ldi.   

Aviatsiya yoshlar uchun dunyo miqyosidagi ta’lim resurslariga yo’l ochdi. 

Bugungi kunda minglab o’zbekistonlik yoshlar Yevropa, Amerika va Osiyoning 

yetakchi universitetlarida tahsil olmoqda. Bu jarayonda aviatsiyaning qulayligi va 

mavjudligi hal qiluvchi rol o’ynaydi. Talabalarning boshqa mamlakatlarda yashashi va 

u yerdagi ta’lim muhitini o’zlashtirishi ularda "global fuqarolik" tuyg’usini 

shakllantiradi.Yoshlar madaniyati – bu juda dinamik va o’zgaruvchan qatlam. 

Aviatsiya orqali kirib kelayotgan madaniy oqimlar mahalliy yoshlar dunyoqarashini 

boyitmoqda.Sotsiolog Roland Robertson (1995) ta’kidlaganidek, transport va aloqa 

vositalari yoshlarning nafaqat milliy, balki "global identiteti"ni yaratadi. Bu esa 

yoshlarda bag’rikenglik (tolerantlik), ko’p madaniyatlilik va yangilikka ochiqlik 

xislatlarini shakllantiradi. 

Prezident Shavkat Mirziyoyev rahbarligida boshlangan islohotlar aviatsiya 

sohasini ham chetda qoldirmadi. "Yangi O’zbekiston strategiyasi"da aviatsiya sohasini 

yanada liberallashtirish ustuvor vazifa qilib belgilangan.2019-yildan boshlab 

O’zbekistonning bir qator aeroportlarida "Ochiq osmon" rejimi joriy etildi. Bu esa 

xorijiy aviakompaniyalarning, ayniqsa arzon aviatashuvchilar kirib kelishiga imkon 



251 
 

berdi. Natijada parvozlar narxi pasaydi va bu birinchi navbatda yosh sayyohlar va 

talabalar uchun katta imkoniyat bo’ldi.Prezident Shavkat Mirziyoyev o’zining 2021-

yildagi asarlarida transport infratuzilmasini modernizatsiya qilishda raqamli 

texnologiyalarni tatbiq etish zarurligini ta’kidlagan. Hozirda chipta sotib olishdan 

tortib, yuklarni kuzatishgacha bo’lgan jarayonlar raqamlashmoqda. Shuningdek, 

xalqaro ekologik talablar asosida yoqilg’i sarfi kam va atrof-muhitga zarari kamroq 

bo’lgan samolyotlar parkini kengaytirish masalasi dolzarb bo’lib qolmoqda. 

O’zbekiston fuqaro aviatsiyasi tarixini o’rganish shuni ko’rsatadiki, bu soha har 

doim mamlakatning tashqi dunyoga ochiqlik darajasi bilan bog’liq bo’lgan. Sovet 

davridagi cheklangan muloqotdan mustaqillik davridagi to’liq suverenitetga va hozirgi 

Yangi O’zbekistondagi global integratsiyaga qadar bosib o’tilgan yo’l – o’zbek 

xalqining taraqqiyotga intilishining ko’zgusidir.O’zbekistonda fuqaro aviatsiyasi 

o’zining bir asrlik tarixi davomida ulkan yo’lni bosib o’tdi. Bugun u nafaqat 

iqtisodiyotning tayanch sohasi, balki globallashuvning eng muhim bo’g’inidir. 

Mustaqillik yillarida erishilgan yutuqlar, ayniqsa, oxirgi yillardagi strategik 

islohotlar mamlakatimizni xalqaro transport xaritasida munosib o’ringa olib chiqdi. 

Aviatsiya yoshlarimiz uchun dunyo eshiklarini ochdi, ularga global miqyosda fikrlash 

va harakat qilish imkonini berdi. Kelajakda raqamli aviatsiya va xalqaro hamkorlikning 

yanada chuqurlashishi O’zbekistonning dunyo hamjamiyatidagi nufuzini yanada 

oshirishiga shubha yo’q. 

